
«____»____________201 թ. N____-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
     1. Հայաստանի Հանարպետության կառավարության 2003 թվականի մարտի 27-ի «Առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության կարգը, գործունեության ոլորտների, որոնցում զբաղված անձինք ենթակա են առողջական վիճակի պարտադիր զննության, և բժշկական զննության ծավալի ու հաճախականության ցանկը, անձնական սանիտարական (բժշկական) գրքույկի, բժշկական զննության ենթակա անձանց անվանացանկը, անձին ժամանակավորապես աշխատանքի չթույլատրելու մասին որոշման ձևերը հաստատելու մասին» N 347-Ն որոշման 1-ին հավելվածի 21-րդ և 22-րդ կետերը շարադրել նոր խմբագրությամբ՝ հետևյալ բովանդակությամբ.

«21. Սույն որոշման 2-րդ հավելվածի 1-ին, 2-րդ, 3-րդ կետերում նշված անձանց, ինչպես նաև 4-րդ կետով նշված այն անձանց, ովքեր արտադրական պրակտիկա են անցնում սույն որոշման 2-րդ հավելվածի 1-ին, 2-րդ և 3-րդ կետերում նշված կազմակերպություններում և 9-րդ, 11-րդ, 12-րդ և 13-րդ  կետերում նշված անձանց, ովքեր անմիջականորեն ներգրավված են հանրային սննդի կազմակերպման գործընթացներում, սանիտարական (բժշկական) գրքույկի առկայության և (կամ) նախնական և պարբերական բժշկական զննության վերաբերյալ՝ Հայաստանի Հանրապետության օրենսդրությամբ սահմանված կարգով լրացված լինելու նկատմամբ օրենքով սահմանված կարգով վերահսկողությունն իրականացնում է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությունը:
22. Սույն կարգի 21-րդ կետում նշված անձինք սանիտարական (բժշկական) գրքույկի բացակայության և (կամ) նախնական և պարբերական բժշկական զննության վերաբերյալ՝ Հայաստանի Հանրապետության օրենսդրությամբ սահմանված կարգով  լրացված չլինելու դեպքում, Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության պետի որոշմամբ չեն թույլատրվում աշխատանքի` մինչև խախտումը սահմանված կարգով վերացնելը:»:
2. ՈՒժը կորցրած ճանաչել Հայաստանի Հանրապետության կառավարության 2008 թվականի հունիսի 5-ի «Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունն իրականացնող լիազոր մարմիններ ճանաչելու մասին» N 557-Ն որոշման  2-րդ կետը: 
 3.  Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ գյուղատնտեսության նախարար Սերգո Կարապետյան
	ՀԻՄՆԱՎՈՐՈՒՄ

«Հայաստանի Հանրապետության կառավարության մի շարք որոշումների մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի


	1.
	Անհրաժեշտությունը

	
	1. «Հայաստանի Հանրապետության կառավարության մի շարք որոշումների մեջ փոփոխություններ  կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է 2014 թվականի դեկտեմբերի 17-ի թիվ 02/14.8/21307-14 Հայաստանի Հանրապետության  վարչապետի հանձնարարականի 1-ին և 7-րդ կետերով՝ (1.մանկապարտեզներում, սնունդ տրամադրող դպրոցներում, հատուկ (այդ թվում՝ մասնագիտական) կրթական և երեխաների խնամքի հաստատություններում պետական վերահսկողություն սննդի կազմակերպմանը ներկայացվող հիգիենիկ պահանջների ողջ ծավալի նկատմամբ իրականացվող վերահսկողության բացը լրացնելու վերաբերյալ, ընդ որում, սահմանել, որ այդ միջոցառումները իրականացնող լիազոր մարմինն է ՀՀ գյուղատնտեսության նախարարության սննդամթերքի անվտանգության պետական ծառայությունը /այսուհետ՝ Ծառայություն/), (վերոնշյալ հաստատություններին սնունդ մատակարարող կազմակերպությունների վերաբերյալ անհրաժեշտ տեղեկատվության հասանելիության հարցը քննարկել ՀՀ ֆինանսների նախարարության հետ և ներկայացնել լուծում պահանջող խնդիրների ցանկը:): 2014 թվականի հունիսի 21-ին «Սննդամթերքի անվտանգության մասին», Հայաստանի Հանրապետության օրենքի 17-րդ հոդվածի պահանջով, ըստ որի սննդի շղթայում ընդգրկված սննդի շղթայի բոլոր փուլերում գործառույթ իրականացնող ցանկացած ֆիզիկական կամ իրավաբանական անձ պետք է գրանցվի Ծառայությունում, ՀՀ կառավարության 2011 թվականի հունվարի 20-ի N 34-Ն որոշման հավելվածի  55-րդ կետի ընդունմամբ, որով  սահմանված է, որ սննդի շղթայում ներգրավված անձնակազմի նախնական և պարբերական բժշկական զննության ենթարկված լինելու նկատմամբ վերահսկողություն է իրականացնում Ծառայությունը:   


	2.
	Ընթացիկ իրավիճակը և խնդիրները

	
	Այսօր Հայաստանի Հանրապետությունում սննդամթերքի անվտանգության ոլորտի սանիտարական կանոնների և նորմերի պահպանման նկատմամբ իրականացված վերահսկողության շրջանակում, ըստ ՀՀ կառավարության 2011 թվականի հունվարի 20-ի N 34-Ն որոշման հավելվածի  55-րդ կետի պահանջի սննդի շղթայում ներգրավված անձնակազմի նախնական և պարբերական բժշկական զննության ենթարկված լինելու նկատմամբ փաստացի  վերահսկողություն է իրականացվում Ծառայության կողմից: Այսօր փաստացի խնդիր է առաջացնում այն փաստը, որ իրար հակասում են Հայաստանի Հանարպետության կառավարության 2003 թվականի մարտի 27-ի  N 347-Ն որոշման 1-ին հավելվածի 22-րդ կետի  և Հայաստանի Հանրապետության կառավարության 2008 թվականի հունիսի 5-ի N 557-Ն որոշման  2-րդ կետի պահանջները և Հայաստանի Հանարպետության կառավարության 2011 թվականի հունվարի 20-ի N 34-Ն որոշման հավելվածի  55-րդ կետի պահանջը: 



	3.
	Բնագավառում իրականացվող քաղաքականությունը

	
	     Սույն Նախագծի նպատակը սննդամթերքի անվտանգության ոլորտի սանիտարական կանոնների և նորմերի պահպանման նկատմամբ իրականացված վերահսկողության ոլորտը մի լիազոր մարմնի վերահսկողության շրջանակներում իրականացնելն է: Ինչը կբերի սննդամթերքի անվտանգության ոլորտում թույլ տրված իրավախախտումնների վերացման և կանխարգելման քաղաքականությանը վերաբերող  օրենսդրության  արդյունավետ իրականացմանը:  



	4.
	Կարգավորման նպատակը  և բնույթը

	
	  Սույն Նախագծի ընդունմամբ հստակեցվում է թե որ մարմինն է պատասխանատու սննդամթերքի անվտանգության ոլորտի սանիտարական կանոնները և նորմերը պահպանելու նկատմամբ:



	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Ծառայության կողմից հիմք ընդունելով` «Իրավական ակտերի մասին» Հայաստանի Հանրապետության օրենքի պահանջները, մշակման գործընթացում այլ ինստիտուտները և անձինք չեն ներգրավվել:

	6.
	Ակնկալվող արդյունքը

	
	  Սույն Նախագծի ընդունման արդյունքում հնարավորություն կստեղծվի Ծառայության կողմից լիարժեք իրականացնելու իր առջև դրված խնդիրները և հավելյալ խոչընդոտները Ծառայության և տնտեսավարող հարաբերություններում կվերանա: 



	7.
	Այլ տեղեկություններ (եթե այդպիսիք առկա են.)


	
	  Սույն Նախագծի վերաբերյալ այլ տեղեկություններ չկան:




Տ Ե Ղ Ե Կ Ա Ն Ք

«Հայաստանի Հանրապետության կառավարության մի շարք որոշումների մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի ծախսերի և եկամուտների էական ավելացման կամ նվազեցման մասին

«Հայաստանի Հանրապետության կառավարության մի շարք որոշումների մեջ փոփոխություններ կատարելու մասին» Հայաստանի Հանրապետության կառա​վարության որոշման ընդունմամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում  չի նախատեսվում:

Տ Ե Ղ Ե Կ Ա Ն Ք 

«Հայաստանի Հանրապետության կառավարության մի շարք որոշումների մեջ փոփոխություններ կատարելու մասին»  Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին
«Հայաստանի Հանրապետության կառավարության մի շարք որոշումների մեջ փոփոխություններ կատարելու մասին» Հայաստանի Հանրապետության կառա​վարության որոշման ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության մի  շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: 

Այսպես` նախագծի 3-րդ կետով նախատեսվող լրացմամբ սահմանվում է գնման գործընթացի մասնակիցների համար օրենքով չսահմանված պարտականություն, որը չկատարելու դեպքում կսահմանափակվի գնումներին մասնակցելու  վերջիններիս իրավունքը, ինչը հակասում է Հայաստանի Հանրապետության Սահմանադրության 83.5 հոդվածի 2-րդ կետով սահմանված պահանջներին` համաձայն որոնց ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները կարող են սահմանվել բացառապես Հայաստանի Հանրապետության օրենքներով: 

Հարկ է նշել նաև, որ «Գնումների մասին» Հայաստանի Հանրապետության օրենքի 5-րդ հոդվածը  հստակ սահմանում է գնումներին մասնակցելու իրավունքը և որակավորման չափանիշները և միաժամանակ նախատեսում դրույթներ, որոնց պահանջների համաձայն չեն կարող սահմանվել մասնակցի` գնումներին մասնակցելու իրավունքի և որակավորման հետ կապված այնպիսի չափանիշներ, որոնք նախատեսված չեն նշված հոդվածով: Իսկ նշված 5-րդ հոդվածը գնումների մասնակցի համար չի նախատեսում նախագծով սահմանված` Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությունում օրենքով սահմանված կարգով գրանցված լինելու և սննդամթերքի անվտանգության բնագավառը կարգավորող Հայաստանի Հանրապետության իրավական ակտերի պահանջներին իր գործունեության համապատասխանության մասին տեղեկանք ներկայացնելու պահանջ: Այդ առումով նախագիծը չի համապատասխանում «Գնումների մասին» Հայաստանի Հանրապետության օրենքի պահանջներին:

    2. Նախագծում իրավական այլ ակտերի նորմերի անհարկի կրկնություններ առկա չեն:
    3. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

   4. Օրենսդրական տեխնիկայի կանոնները մասամբ պահպանված չեն: Այսպես` նախագծի վերնագրում անհրաժեշտ է «վարչապետ» բառը փոխարինել «կառավարություն»  բառով:
        5. Նախագիծն անհրաժեշտ է համապատասխանեցնել սույն եզրակացության 1-ին և 4-րդ կետերին:  
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ, ԴՐԱՆՔ ԸՆԴՈՒՆԵԼՈՒ ԿԱՄ ՉԸՆԴՈՒՆԵԼՈՒ ՎԵՐԱԲԵՐՅԱԼ
	Առարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	ՀՀ գյուղատնտեսության  նախարարություն

ՍԿ/ԱՇ/7334-14
	     «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Հայաստանի Հանրապետության կառա​վարության որոշման նախագծի վերաբերյալ առաջարկվում է`
1․ նախագիծը համապատասխանեցնել <<Իրավական ակտերի մասին>> ՀՀ օրենքի  70-րդ հոդվածի 5-րդ մասին, 2․ նախագծի նախաբանում հղում կատարել այն հիմնական իրավական ակտին, որը հիմք է հանդիսացել ՀՀ կառավարության որոշման նախագիծն ընդունելու համար, 3․ նախագծի 3-րդ կետով նախատեսվող լրացումը կատարել ՀՀ կառավարության 2011 թվականի հոկտեմբերի 20-ի N 1481-Ն որոշման հավելվածի 10-րդ կետում՝ հաշվի առնելով նույն որոշման հավելվածի 11-րդ կետը, 4. վերախմբագրել տեքստում առկա ուղղագրական և կետադրական սխալները` մասնավորապես, նախագծի հիմնավորման 1-ին մասում <շխթա> և <գործառություն> բառերը:
	Ընդունվել է մասնակի՝
1-ին կետի պահանջը չի ընդունվել, քանի որ ըստ «Սննդամթերքի անվտանգության մասին», Հայաստանի Հանրապետության օրենքի 13-րդ հոդվածի 2-րդ մասի 2-րդ կետի, «Սննդամթերքի անվտանգության պետական վերահսկողության մասին», Հայաստանի Հանրապետության օրենքի 19-րդ հոդվածի 2-րդ մասի 7-րդ կետի պահանջների, Հայաստանի Հանրապետության օրենսդրությամբ սահմանված դեպքերում սննդամթերքի արտադրության և շրջանառության փուլերում սննդամթերքի հետ անմիջական շփում ունեցող աշխատակիցներին բժշկական             զննության ենթարկվելու պարտադիր                       պահանջի նկատմամբ վերահսկողությունը իրականացնում է ՀՀ գյուղատնտեսության նախարարության սննդամթերքի անվտանգության պետական ծառայությանը (այսուհետ՝ Ծառայության), և որպեսզի տարբեր վերահսկող մարմինների կողմից իրենց հայեցողությամբ չմեկնաբանվի Հայաստանի Հանարպետության կառավարության 2003 թվականի մարտի 27-ի N              347-Ն որոշմամբ սահմանված լիազորությունների շրջանակը, սույն նախագծով հստակեցվում է Հայաստանի Հանարպետության կառավարության 2003 թվականի մարտի 27-ի N 347-Ն որոշման 1-ին հավելվածի 21-րդ և 22-րդ կետերով Ծառայության վերապահված  լիազորությունների  շրջանակը: 2011 թվականի հոկտեմբերի 20-ի N 1481-Ն որոշման մեջ կատարվող փոփոխությունները կատարվել են պահպանելով ՀՀ օրենքի  70-րդ հոդվածի 5-րդ մասի 4-րդ պարբերության պահանջը՝ իրավական ակտում,  որոնց ընդունման համար օրենքով կամ օրենսդրական այլ ակտով պահանջվել է իրավաստեղծ այլ մարմինների համաձայնությունը, փոփոխություններ կամ լրացումներ կարող են կատարվել միայն իրավական ակտի ընդունման համար համաձայնություն տված իրավաստեղծ մարմնի կամ դրա իրավահաջորդի համաձայնությամբ, այսինքն ՀՀ ֆինանսների նախարարությունը չի առարկել:
2-րդ կետի պահանջը չի ընդունվել, որովհետև «Իրավական ակտերի մասին» ՀՀ օրենքը նման պահանջ իր մեջ չի ներառում, ավելին պրակտիկայում ՀՀ կառավարության կողմից ընդունված  որոշումներում նման հղում հիմնականում չի լինում:

   3-րդ կետի պահանջը չի ընդունվել, որովհետև ՀՀ կառավարության 2011 թվականի հոկտեմբերի 20-ի N 1481-Ն որոշման հավելվածում իրականացված փոփոխությունը չի կարող որև է ազդեցություն ունենալ նույն որոշման հավելվածի 11-րդ կետի վրա, անկախ այն հանգամանքից այն իրականացվել է նրա  10-րդ կետում լրացում կատարելու միջոցով, թե այն լրացվել է նոր 10.1-րդ կետով: Նման ծավալի լրացումը ՀՀ կառավարության 2011 թվականի հոկտեմբերի 20-ի N                1481-Ն որոշման հավելվածի 10-րդ կետում տեխնիկապես անհարմար էր, ուստի ընտրվել է նոր  10.1-րդ կետով հավելվածը լրացնելու տարբերակը :  

4-րդ կետի պահանջը ընդունվել է՝ նախագծի հիմնավորման 1-ին մասում <շխթա> և <գործառություն> բառերում ուղղվել է տառասխալները՝ <շղթա> և <գործառույթ>:
	Կատարվել է համապատասխան փոփոխություն

	ՀՀ ֆինանսների նախարարություն

2015-01-27 

02/11-1/1268-15  


	Ուսումնասիրելով Ձեր 25.12.2014թ. թիվ 01/15.2/3388-14 գրությամբ ներկայացված «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ` Նախագիծ)` հայտնում ենք, որ դիտողություններ չունենք, սակայն գտնում ենք, որ Նախագծի ընդունմամբ լուծվում են միայն գնումների գործընթացին մասնակցող համապատասխան հավաստագիր ստացած մասնակիցների հետ կապված հարաբերությունները. 

Մասնավորապես, Նախագծին կից ներկայացված հիմնավորման համաձայն՝ Նախագծի նպատակը սննդամթերքի անվտանգության ոլորտի սանիտարական կանոնների և նորմերի պահպանման նկատմամբ իրականացված վերահսկողության ոլորտը մի լիազոր մարմնի վերահսկողության շրջանակներում իրականացնելն է, որի շրջանակներում նախատեսվում է նաև լրացում կատարել ՀՀ կառավարության 2011 թվականի հոկտեմբերի 20-ի թիվ 1481-Ն որոշման մեջ՝ սահմանելով, որ Օրենքի համաձայն գնման գործընթացի այն մասնակիցը, որը գործունեություն է իրականացնում սննդի շղթայում (սննդի ոլորտում), «Գնումների աջակցման կենտրոն» ՊՈԱԿ է ներկայացնում նաև տեղեկանք՝ Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությունում օրենքով սահմանված կարգով գրանցված լինելու և սննդամթերքի անվտանգության բնագավառը կարգավորող Հայաստանի Հանրապետության իրավական ակտերի պահանջներին իր գործունեության համապատասխանության մասին:

Այս կապակցությամբ հարկ է նկատի ունենալ, որ նշված որոշմամբ սահմանվել է գնումների հնարավոր մասնակիցներին հավաստագիր տրամադրելու գործընթացը, ինչը վերջիններիս հնարավորություն է տալիս գնման գործընթացներին մասնակցել՝ առանց որակավորման փաստաթղթեր ներկայացնելու հանգամանքի: Այսինքն այն կազմակերպությունները, որոնք հավաստագիր չեն ստացել, սակայն մասնակցում են գնման գործընթացին, վերոհիշյալ տեղեկանքը ներկայացնելու պարտավորություն չեն ունենում: 

Միաժամանակ, նկատի ունենալով այն, որ Նախագծի ընդունումը պայմանավորված է համապատասխան հաստատություններում սննդի կազմակերպմանը ներկայացվող հիգիենիկ պահանջների ողջ ծավալի նկատմամբ իրականացվող պետական վերահսկողության բացը լրացնելու հանգամանքով` հայտնում ենք հետևյալը.

 «Գնումների մասին» ՀՀ օրենքի 2-րդ հոդվածի համաձայն՝   հրավերը պայմանագիր (շրջանակային համաձայնագիր) կնքելու նպատակով մասնակցին առաջարկվող պայմաններն են.   հայտը հրավերի հիման վրա մասնակցի կողմից ներկայացվող առաջարկն է.   պայմանագիրը գնում կատարելու նպատակով կնքվող գրավոր գործարքն է. շրջանակային համաձայնագիրը պայմանագիր կնքելու նպատակով կնքվող նախնական պայմանագիրն է. գնման առարկայի բնութագիրը գնման առարկայի հատկանիշները, դրանց ձեռքբերման և վճարման պայմաններն են:

Նույն օրենքի 17-րդ հոդվածի 4-րդ մասի համաձայն՝ շրջանակային համաձայնագիր կնքվում է, եթե գնման առարկան ունի պարբերական օգտագործման բնույթ և այն ներառված է սույն օրենքի 4-րդ հոդվածի 5-րդ մասի 3-րդ կետով նախատեսված շրջանակային համաձայնագրերով իրականացվող գնումների ցանկում: 

ՀՀ կառավարության 2011 թվականի փետրվարի 11-ի թիվ 168-Ն որոշմամբ հաստատված կարգի 98-րդ կետի համաձայն՝ շրջանակային համաձայնագրերի միջոցով իրականացվող գնումների հրավերը գնման բնութագրեր չի ներառում, և գնման առարկան հրավերում նկարագրվում է ըստ դրա` Հայաստանի Հանրապետության ֆինանսների նախարարության կողմից շրջանակային համաձայնագրերով իրականացվող գնումների ցանկում նշված սահմանման:
Նշված ցանկը հաստատվել է ՀՀ ֆինանսների նախարարի 2011 թվականի ապրիլի 13-ի թիվ 220-Ն հրամանով, որում ներառված է նաև սննդամթերքը: 

Շրջանակային համաձայնագրերի միջոցով սննդամթերք ձեռքբերելու նպատակով հաստատված հրավերի 6.2 կետի համաձայն՝ մասնակցի հայտը ներառում է գնման ընթացակարգին մասնակցելու դիմումը, գնային առաջարկը: Ընդ որում, եթե կոնկրետ գնման գործընթացի մասով ՀՀ նորմատիվ իրավական ակտով նախատեսված է, որ մասնակիցը նույն օրենքի 5-րդ հոդվածով նախատեսված պահանջներին իր տվյալների համապատասխանության ապահովման և/կամ գնահատման համար պետք է պատվիրատուին ներկայացնի այլ (լրացուցիչ) փաստաթղթեր և/կամ տվյալներ, ապա նշված փաստաթղթերը և/կամ տվյալները պատվիրատուին ներկայացնում է ընտրված մասնակիցը՝ մինչև պայմանագրի կնքումը: Ընդ որում նման պահանջի դեպքում մասնակիցներից պահանջվող փաստաթղթերի ցանկը և վավերապայմանները, ինչպես նաև մասնակցության իրավունքի և որակավորման չափանիշների գնահատման կարգը պետք է նախապես սահմանված լինի շրջանակային համաձայնագրեր կնքած մասնակիցներին պատվիրատուի կողմից ուղարկվող հրավերով (ծանուցումով)՝ հղում կատարելով ՀՀ նորմատիվ իրավական ակտի համապատասխան (կոնկրետ) դրույթին ի կատարումն որի պահանջվում են լրացուցիչ փաստաթղթերը և/կամ տվյալները: 

Հիմք ընդունելով վերոգրյալը՝ հայտնում ենք, որ շրջանակային համաձայնագրեր կնքած մասնակիցներին յուրաքանչյուր գնման գործընթացի կազմակերպման շրջանակում պատվիրատուն տրամադրում է հրավեր (ծանուցում): Եթե տվյալ գնման գործընթացի շրջանակում գնվելիք ապրանքի մատակարարման համար ՀՀ նորմատիվ իրավական ակտով սահմանված է, որ մասնակիցը պետք է բավարարի որոշակի պահանջների, օրինակ՝ պետք է տվյալ ապրանքի մատակարարումն իրականացնելու համար գրանցված լինի որևէ պետական մարմնում, ապա այդ հանգամանքը պետք է նախապես սահմանվի նշված փաստաթղթով, իսկ մասնակիցը ընտրվելու դեպքում մինչև պայմանագրի կնքումը պետք ներկայացնի տվյալ պահանջին բավարարելու մասին հրավերով (ծանուցմամբ) նախատեսված փաստաթղթերը:

Ուստի, նշվածի հիման վրա առաջարկում ենք ՀՀ գյուղատնտեսության նախարարության սննդամթերքի անվտանգության պետական ծառայությանը՝ ըստ սննդամթերքի տեսակների սահմանվելիք պահանջները տրամադրել համապատասխան պատվիրատուներին, ներառյալ ՀՀ ֆինանսների նախարարությանը: 
	Ընդունվել է առաջարկը՝
Հաշվի առնելով այն հանգամանքը, որ նախագծի ընդունմամբ  լուծվում է միայն   գնումների գործընթացին մասնակցող համապատասխան հավաստագիր ստացած մասնակիցների հետ կապված հարաբերությունները, ՀՀ ֆինանսների նախարարությանը և համապատասխան պատվիրատուներին, կներկայացվի առաջարկ՝ այն կազմակերպություններից, որոնք ցանկություն են հայտնել մասնակցել գնման գործընթացին, սակայն հավաստագիր չեն ստացել, պահանջել տեղեկանք՝ Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությունում օրենքով սահմանված կարգով գրանցված լինելու և սննդամթերքի անվտանգության բնագավառը կարգավորող Հայաստանի Հանրապետության իրավական ակտերի պահանջներին իր գործունեության համապատասխանության մասին, եթե գնումը վերաբերվում է   ՀՀ ֆինանսների նախարարի 2011 թվականի ապրիլի 13-ի թիվ 220-Ն հրամանի հավելվածի 1.2 կետով սահմանված գնման առարկաներից որև է մեկին:
	

	ՀՀ Էկոնոմիկայի նախարարաություն

2014-12-27 05/17.5/8200-14
	
ՀՀ էկոնոմիկայի նախարարությունը, քննարկելով Ձեր կողմից ներկայացված «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Հայաստանի Հանրապետության կառա​վարության որոշման նախագիծը, հայտնում է, որ դիտողություններ և առաջարկություններ ներկայացված փաստաթղթի վերաբերյալ չունի:
	
	

	ՀՀ առողջապահության նախարարություն

2015-01-14 

ԱՄ/04/94-15


	ՀՀ առողջապահության նախարարությունում քննարկվել է Ձեր 2014 թվականի դեկտեմբերի 25-ի թիվ 01/15.2/3388-14 գրությամբ ներկայացված «Հայաստանի Հանրապետության կառավարության մի շարք որոշումների մեջ փոփոխություններ և լրացումներ կատարելու մասին» Հայաստանի Հանրապետության կառա​վարության որոշման նախագիծը (այսուհետ` Նախագիծ), որի վերաբերյալ հայտնում եմ հետևյալը. 

Նախագծի 1-ին կետով սահմանված փոփոխության վերաբերյալ` ՀՀ Սահմանադրության 5-րդ հոդվածի 2-րդ մասի համաձայն` պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: 

Վերոնշյալ հոդվածից հետևում է, որ պետական մարմինը, ի դեմս ՀՀ գյուղատնտեսության նախարարության կառավարման ոլորտում գործող սննդամթերքի անվտանգության պետական ծառայության, իրավասու է կատարելու միայն այնպիսի գործողություններ, որոնց համար լիազորված է օրենքով: Մինչդեռ վերջինիս հանրային սննդի կազմակերպման ոլորտում Նախագծում նշված լիազորության տրամադրումը առաջարկվում է կատարել ՀՀ կառավարության 2003 թվականի մարտի 27-ի N 347-Ն որոշման մեջ փոփոխություն կատարելու մասին ՀՀ կառավարության որոշման նախագծով, ինչը չի բխում ՀՀ Սահմանադրության 5-րդ հոդվածի 2-րդ մասի պահանջից:

Նախագծի 2-րդ, 3-րդ կետերի վերաբերյալ դիտողություններ և առաջարկություններ չկան:


	Չի ընդունվել՝

  Հայաստանի Հանարպետության կառավարության 2003 թվականի մարտի 27-ի N 347-Ն որոշման 1-ին հավելվածի 21-րդ և 22-րդ կետերում իրականացված փոփոխությունը չի կարող հակասել ՀՀ Սահմանադրության 5-րդ հոդվածի 2-րդ մասի պահանջին, որովհետև  Հայաստանի Հանրապետության օրենսդրությամբ սահմանված դեպքերում սննդամթերքի արտադրության և շրջանառության փուլերում սննդամթերքի հետ անմիջական շփում ունեցող աշխատակիցներին բժշկական             զննության ենթարկվելու պարտադիր                       պահանջի նկատմամբ վերահսկողությունը վերապահված է   Ծառայությունը ըստ «Սննդամթերքի անվտանգության մասին», Հայաստանի Հանրապետության օրենքի 13-րդ հոդվածի 2-րդ մասի 2-րդ, և «Սննդամթերքի անվտանգության պետական վերահսկողության մասին», Հայաստանի Հանրապետության օրենքի 19-րդ հոդվածի 2-րդ մասի 7-րդ կետերի պահանջների:

	(Առողջապահության նախարարության համապատասխան  մասնագետի հետ տեղի ունեցած բանավոր քննարկման արդյունքում դիտողությունը հանվել է: 

Մ. Գրիգորյան ) 


	ՀՀ արդարադատության նախարարություն

2015-02-11 

02/14/1194-15

	1. Որոշման նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը: 

Այսպես` նախագծի 3-րդ կետով նախատեսվող լրացմամբ սահմանվում է գնման գործընթացի մասնակիցների համար օրենքով չսահմանված պարտականություն, որը չկատարելու դեպքում կսահմանափակվի գնումներին մասնակցելու  վերջիններիս իրավունքը, ինչը հակասում է Հայաստանի Հանրապետության Սահմանադրության 83.5 հոդվածի 2-րդ կետով սահմանված պահանջներին` համաձայն որոնց ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները կարող են սահմանվել բացառապես Հայաստանի Հանրապետության օրենքներով: 

Հարկ է նշել նաև, որ «Գնումների մասին» Հայաստանի Հանրապետության օրենքի 5-րդ հոդվածը  հստակ սահմանում է գնումներին մասնակցելու իրավունքը և որակավորման չափանիշները և միաժամանակ նախատեսում դրույթներ, որոնց պահանջների համաձայն չեն կարող սահմանվել մասնակցի` գնումներին մասնակցելու իրավունքի և որակավորման հետ կապված այնպիսի չափանիշներ, որոնք նախատեսված չեն նշված հոդվածով: Իսկ նշված 5-րդ հոդվածը գնումների մասնակցի համար չի նախատեսում նախագծով սահմանված` Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությունում օրենքով սահմանված կարգով գրանցված լինելու և սննդամթերքի անվտանգության բնագավառը կարգավորող Հայաստանի Հանրապետության իրավական ակտերի պահանջներին իր գործունեության համապատասխանության մասին տեղեկանք ներկայացնելու պահանջ: Այդ առումով նախագիծը չի համապատասխանում «Գնումների մասին» Հայաստանի Հանրապետության օրենքի պահանջներին:

    2. Նախագծում իրավական այլ ակտերի նորմերի անհարկի կրկնություններ առկա չեն:
    3. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

   4. Օրենսդրական տեխնիկայի կանոնները մասամբ պահպանված չեն: Այսպես` նախագծի վերնագրում անհրաժեշտ է «վարչապետ» բառը փոխարինել «կառավարություն»  բառով:
        5. Նախագիծն անհրաժեշտ է համապատասխանեցնել սույն եզրակացության 1-ին և 4-րդ կետերին:  

	Ընդունվել է առաջարկը՝
  5-րդ կետի պահանջը կատարվել, նախագիծն  համապատասխանեցվել է  սույն եզրակացության 1-ին և 4-րդ կետերի պահանջներին:    
	Կատարվել է համապատասխան փոփոխություն
(Նշված կետը հանվել է:

Մ. Գրիգորյան)


